
Vilmund Jacobsen

Tað kom sum ein hvøkkur 
á mong, tá stigtakararnir 
aftan fyri Míttland-tiltakið 
í Keypmannahavn boðaðu 
frá, at pengar eru stolnir frá 
tiltakinum, og at talan er um 
persón, sum fyrireikararnir 
høvdu fult álit á. 

Í tíðindaskrivi um viku
skiftið váttaðu fyrireikarar
nir eisini søguna um stuldur, 
og sum skilst var tað mána

dagin eftir tiltakið, at teir 
varnaðust, at nakrar hundr
að túsund krónur vantaðu av 
peninginum, sum kom inn á 
tiltakinum.

Meldað í dag
Fyrireikararnir hava eisini 
sagt, at nakað av peningi
num, sum er vorðin burtur 
úr kassanum, er komin aftur, 
men at hetta bert er ein min
ni partur av øllum.

- Av tí, at tað ikki hevur 

verið gjørligt at finna nakra 
loysn við viðkomandi, sum er 
farin avstað við peninginum, 
verður málið meldað til løg
regluna, søgdu fyrireikararn
ir um vikuskiftið.

Gudmundur Djurhuus 
segði eisini um vikuskiftið, 
at kanska kundu fyrireikar
arnir havt ansað betri eftir, 
men av tí, at teir høvdu fult 
álit á persóninum, sum talan 
er um, skonktu teir hesum 
ikki ein tanka.

Fyrireikararnir, Gud
mundur Djurhuus, Hans 
Fróði Hansen, og Gissur Pat
ursson, eru ógvuliga harmir 
um, at hetta kundi henda, 
men teir ætla ikki, at hetta 
skal ganga út yvir tónleikar
arnar.

- Vit ætla ikki, at tón
leikararnir skulu hanga upp 
á hetta, so vit ætla at gera alt, 
vit kunnu, fyri at tey fáa sítt, 
sigur Gudmundur Djurhuus.

Er meldað
Tá Sosialurin skifti orð við 
Gudmund í morgun, var lagið 
einki serligt. Hann hevði sitið 
og arbeitt við málinum, sum 
hann júst, tá vit høvdu hann 
í telefonini, var í holt við at 
lata løgregluni.

- Eg dugi í løtuni ikki at 
siga, hvat hendir, men vit 
gera so okkara fyri at próg
va, at nógvur peningur er 
horvin. Beint í løtuni kann 
eg siga, at talan eftir okkara 

tykki er um nakrar hundrað
túsund krónur. Vit vita, hvør 
sølan hevur verið, og vit vita, 
hvussu nógv atgongumerki 
eru keypt. Eitt sindur av 
óvissu er um følsk atgongu
merki, sum vit meta tó ikki 
vóru mong - og so eru onkrar 
aðrar óvissur, sum vit mugu 
taka hædd fyri, segði ein 
ógvuliga harmur, Gudmund 
Djurhuus, tá Sosialurin skifti 
orð við hann fyrrapartin.

Míttland hevur 
meldað stuldur
Gudmundur Djurhuus, sum er ein av fyrireikarunum til Míttland, sigur, at málið um stuldur 
nú er meldað til løgregluna, og at talan er um nakrar hundrað túsund krónur

- Eg dugi ikki at siga, hvat fer at henda, men vit gera so okkara fyri at prógva, at nógvur peningur er horvin. Beint í løtuni kann eg siga, at talan 
eftir okkara tykki er um nakrar hundraðtúsund krónur, sigur Gudmundur Djurhuus, ein av fyrireikararunum av Míttland

Tað verður mentamálaráð
harrin, Bjørn Kalsø, sum 
setur nýggja prestin í starv 
annan sunnudag í advent. 

Í tíðini fram til, at nýggi 
presturin tekur við í desem

ber, fer Bøgesvang, prestur, 
at røkja embætið.

Havstein Klein, sum nú 
er innstillaður til starvið 
sum sóknarprestur í Sand
oyar prestagjaldi, er sonur 
Jóhonnu og Lassa Klein í 
Saltangará. 

Navnið hevur hann eftir 
øðrum abbanum, pápa 
Jóhonnu.

Jákup Reinert Hansen, 
sum er farin í annað starv, 
hevur verið prestur í Sand
oyar prestagjaldi í meira 
enn 30 ár.

Leygardagin avgjørdu øll kirkjuráðini í 
Sandoyar prestagjaldi at innstilla Havstein 
Klein at røkja prestaembætið

Havstein Klein, sum nú 
er innstillaður til starvið 

sum sóknarprestur í 
Sandoyar prestagjaldi, er 
sonur Jóhonnu og Lassa 

Klein í Saltangará

Havstein Klein avloysari hjá 
Jákupi Reinert Hansen

Gjøgnum árini hevur 
Tangavirkið í Vági gjørt 
nógvar ymiskar uppgávur, 
eins og virkið hevur verið 
partur av nógvum størri og 
smærri verkætlanum - ikki 
bara í Suðuroy, men eisini 
kring um landið.

Tangavirkið er eisini 
kent fyri sína framleiðslu 
av eitt nú gelendarum, 
rekkverkum, trappum, 
dragarum og ymiskum øðr
um úr jarni og stáli. 

Sum navnið sigur, fevnir 

ein partur av framleiðsluni 
og umsetninginum eisini 
um stórar og smáar tangar.

Í løtuni eru teir á Tanga
virkinum í holt við at gera 
eina røð av gelendarum 
ella rekkverki til Kelduna í 
Skálafirði.

Hetta er rekkverk, sum 
skal brúkast innandura 
í samband við frítíðar
skúlan, sum Keldan er í 
holt við at byggja út í stóra 
bygninginum hjá sam
komuni í Skálafirði.

Tangavirkið 
ger rekkverk 
til Kelduna


